
Инеү диктанты.Октябрь 
Октябрь – көҙҙөң беренсе һыуыҡ айы. Әсе елдәр иҫә. Иртәнге һыуыҡтар көсәйә төшә. Күләүектәр таңғаса боҙ менән ҡапланған була. Йыш яуған һалҡынса ямғырҙар арҡаһында октябрҙе халыҡта “батҡаҡ айы” тип тә атайҙар. Тәүге ҡар яуа, ләкин ул шунда уҡ ирей. Ҡайһы бер йылдарҙа ҡар ятып та ҡуя.
Күлдәр, быуалар туңа башлай. Иң аҙаҡҡы күсмә ҡоштар китеп бөтә. Иң һуңғы булып сәүкәләр, өйрәктәр китә. Уларға алмашҡа ҡыҙылтүштәр, беҙҙең яҡтарҙа ҡышлаусы бүтән ҡоштар килә. Ныҡлап һыуыҡ төшөү менән, айыу, бурһыҡ, алйырҙан йоҡоға тала. Телмәрйендәр ҙә йоҡоға китә.
Баҡсаларҙа ағас ултыртыу дауам итә. Япраҡтар тулыһынса ҡойолоп бөтә.



1.Контроль диктант.Көн исемдәре.

Билдәле булыуынса, көн исемдәрен башҡортса дүшәмбе, шишәмбе, шаршамбы, кесаҙна, йома, шәмбе, йәкшәмбе тип атайҙар. Был һүҙҙәр нимә аңлата һуң? Бына уларҙың мәғәнәләре: йәк, дү, ши, шар ҡушымталары – бер, ике, өс, дүрт һандарының исемдәре. Ә шәмбе – “көн” тигәнде аңлата икән. Фарсылар шул һандарға шәмбе һүҙен ҡушып, аҙна көнө исемдәрен яһаған. Шулай итеп, йәкшәмбе – беренсе көн, дүшәмбе – икенсе көн, шишәмбе – өсөнсө көн, шаршамбы – дүртенсе көн. Кесаҙна һүҙенә фарсылар дини мәғәнә һалған. Уны кесе йома тип тә әйтәләр. Ул намаҙға йыйылыу көнө тигәнде аңлата. Йома һүҙе аҙна мәғәнәһен бирә. Аҙна һүҙе фарсы телендә етене белдерә.
Эш:Һандарҙы табырға,


2.Контроль диктант.Матур йылға
Иҙел бит ул тәрән бит ул,
Иҙел бит ул киң бит ул...-
тип йырланыла йырҙа.Ысынлап та,Ағиҙел йылғаһы-бик матур йылға. Уны элек йышыраҡ Иҙел, Аҡ Иҙел тип тә атағандар. 
 Хәҙер Ағиҙел буйлап пароходтар, теплоходтар, “Ракеталар”, “Метеор”ҙар, баржалар йөрөй. “Грозный” һәм “Быстрый” пароходтары 1858 йылда Ағиҙел буйлап тәүге һынау, рейстары яһайҙар. Өфөгә килгән беренсе пассажир пароходының, исеме “Ольга” була. Ул заманда пароходтар Өфөлә генә туҡталып ҡалмай, Стәрлетамаҡҡа тиклем күтәрелгән.Ошо хәл ул саҡта Ағиҙелдеңмул һыулы,ҙур булыуы тураһында һөйләй.( 83һүҙ)


3.Контроль диктант.Шифалы үҫемлек.

Картуф – бер йыллыҡ үлән үҫемлек. Уны бөтә донъяла сәсеп үҫтерәләр. Уның тыуған яғы – Көньяҡ Америка. Европаға – XVI, ә Рәсәйгә XVIII быуатта Петр I батша тырышлығы менән килтерелә. Ул туҡлыҡлы һәм мөһим аҙыҡ рәтенә инә. Юҡҡа ғына уны “икенсе икмәк” тимәйҙәр. Ул шифалы үҫемлек тә. Уның составында крахмалдан тыш аҡһым, төрлө витаминдар, минераль тоҙҙар, соланин һәм башҡа биологик актив матдәләр бар.
Дауалау өсөн, нигеҙҙә, картуфтың һуты ҡулланыла. Дауалау өсөн ҡулланыла торған картуф юғары сифатлы, экологик яҡтан таҙа ерҙә үҫтерелгән булһын. Ҡояшта ятып йәшел төҫ алған, шытҡан картуфты ашарға ла, дауа өсөн ҡулланырға ла ярамай. .”(95 һүҙ)


4.Контроль диктант .Башҡорт милли аш-һыуҙары

Милли аш-һыу башҡорттарҙа малсылыҡ хужалығы нигеҙендә барлыҡҡа килә. Туҡланыуҙа һөт һәм һөттән яһалған төрлө ризыҡтар мөһим аҙыҡ булған. Һөттөайыртып, ҡаймаҡ, ҡаймаҡтан май яһағандар. Ҡышҡылыҡка сейә майлағандар. Уны күп итеп йыйып ҡайнатып, ҡорот эшләгәндәр. Ҡатыҡтан йәй көндәрендә айран яһап эскәндәр.Ул һыуһынды ҡандыра.
  Башҡорттарҙың милли аш-һыуында итле ризыҡтар зур урын тотҡан. Иттәнтултырма, ҡаҙы эшләгәндәр, бишбармаҡ, һалма бешергәндәр. Итле аштан һуң ҡоротлап һурпа эскәндәр.
  Борон-борондан башҡорттарҙың көндәлек ризығында иген аҙыҡтары урын алған. Ҡурмас, талҡан эшләгәндәр, бауырһаҡ, ҡоймаҡ, күмәс һәм башҡа ризыҡтар бешергәндәр.(89 һүҙ)

Изложение.Ниндәй ул башҡорт аты?

Башҡорт аты тураһында дан күптән билдәле.1725-1756 йылдарҙа баш күтәргән башҡорттарға ҡаршы көрәшеүсе генерал Румянцев:”...Уларҙың артынан ҡыуыу елде ҡыуыу менән бер,беҙҙең аттарға уларҙың аттарына етеү ҡайҙа ул!”-тип яҙған.
Икенсе бер батша генералы Черновтың яҙмалары ла шуны ҡеүәтләй:” Башҡорттар үҙ ерҙәренән үткән хөкүмәт кешеләренең экипаждарын һыбай оҙатып, ялһыҙ алты-ете сәғәт буйына эйәреп бара ине.Йөҙ саҡрым һәм унан да күберәк юл үтәләр.Һис бер ҡаршылыҡтан ҡурҡмайҙар: һыуҙы ла улар йөҙөп сыға,ҡуйы урманды ла тәбәнәк аттарының йылғырлығы арҡаһында бик шыма уҙа,текә тауҙы ла,уйһыу ерҙе лә башҡорт атынан төшмәй сыға. Аттары бөтә талаптарға яуап бирә: еңел ,сыҙам, арзан, ҡурҡыу белмәй.”(100 һүҙ)(“Башҡортостан тарихы”китабынан). 


























Тест.Тыуған яғым тәбиғәте

1.Бөтә донья Ер көнө Рәсәйҙә нисәнсе йылдан алып үткәрелә?
А)1991йылда Б)1990 йылда  в)1993 йылда
2.Шиғырҙың авторын билдәләгеҙ:
Гөлдөр-гөлдөр ...иллә бытый
Гөрләүек,
Көлдөр-көлдөр,яҙға көлөп 
Инәйек
А)Зөһрә Алтынбаева. Б)Айһылыу Йәғәфәрова В)Дамир Шәрәфетдинов
3.“Был балыҡ ҙур булмай – егерме –утыҙ см.Шулай ҙа уңайлы шарттар булғанда бер метрҙан артып китергә мөмкин.Рәсәйҙә туғыҙ кг,ә АҠШ-та рекорд ун туғыҙ кг.еткән  балыҡты тотҡандары булған”.Ниндәй балыҡ тураһында һүҙ бара?
А)бәрҙе Б)бағыр В)суртан
4.Балыҡтарҙың бөтөнләй юҡҡа сығыуына килтергән сәбәптәрҙе яҙығыҙ( 5).
5.Хафиз бабай нисек итеп муйылдарҙы ҡотҡарып алып ҡалырға теләй?
А)һыу һибә Б)ҡырау төшөүен теләй В)ҡоротҡостарҙан “дауалай”
6.Был ағастың тамыры оҙон,ныҡ.Шуның менән ул йылғаларҙың ярҙарын емерелеүҙән һаҡлай.-Был ниндәй ағас ?
А)муйыл Б)алмағас В)балан
7.Һыу ярып килеп сыҡты ла айыуҙың алғы уң тәпәйенән эләктереп алды.Ниндәй балыҡ тураһында һүҙ бара?
А)ташбаш Б)бәрҙе В)ҡырпа балыҡ
8.Дарыу үләндәрен тәржемә итергә:
Мәтрүшкә,бысала,меңьяпраҡ,бәғәнәш,гөлйемеш,мүк еләге,миләш(мышар),әрем,бесәй үләне,бесәй ҡойроғо,ҡамыраш.
9.Тымау тейгәндә һеҙ  ниндәй дарыу үләндәрен ҡулланаһығыҙ?(яҙығыҙ).

Яуаптар:1-Б,2-Б,3-Б,4-0,5-Б,6-А,7-В,8-0,9-0














Тест .Ир –егеткәй менән ат башы
1.Нисәнсе йылдан башҡорт аттарын өйрәнеү буйынса фәнни тикшеренеүҙәр үткәрелә башлай?
А)1963 йылдан Б)1960 йылдан В)1961 йылдан
2.Ниндәй ат  халыҡ хужалығы күргәҙмәһендә ҡатнашып чемпион исемен ала?
А)Турыҡай Б)Йондоҙ В)Йылғыр
3.“Буян “ әҫәренең авторы кем?
А)Т.Ғиниәтуллин Б)Р.Өмөтбаев В)Ғ.Вәлиуллин
4.Ниндәй әҫәрҙән өҙөк?
...Фәйзулла Йомағужин –кәүҙәгә ҙур түгел,ләкин бик теремек,йылғыр,эшкә талымһыҙ егет.Иптәштәре уны эскерһеҙ,асыҡ күңелле булғаны,әкомандирҙар аттарҙы яҡшы ҡарағаны өсөн яратты...
А)Т.Ғиниәтуллин.Буян.Б)Р.Өмөтбаев.Ғилмишәриф.В)Ғ.Вәлиуллин.Ҡәлғә хужаһы һәм тотҡон.
5.Гусевҡа ниндәй атты бирәләр?
А)Буянды Б)Гансты В)Йондоҙҙо
6.Ниндәй һүҙ төшөп ҡалған?
Ат тешенән билдәле,ә егет ....
А)һүҙенән Б) эшенән В)көсөнән 
7.Ғилмишәрифтең атының исеме?
А)Буян Б)Ганс В)Әүхәҙи 
8.Ғилмишәриф үҙенең аты менән иң һуңғы алышҡан урыны?
А)Берлин ҡалаһы Б)Калаш ҡалаһы В)Бранденбург ҡалаһы
9.Ғилмишәрифте рустар дуҫтарса кем тип әйтеп йөрөткәндәр?
А)Геннадий Б)Георгий  В)Николай
10.Кемдең хаты?
“...Ҡәҙерле йәмәғәтем Рәйхана!Оҙаҡламай ҡайтып етермен.Бер үҙем генә түгел,өс йыл һуғыш утын бергә йотҡан,фронттың әсеһен –сөсөһөн бергә татыған йән дуҫым менән.Хәҙергә уның кем икәнен әйтмәйем,осрашҡас танышырһығыҙ.”
А)Фәйзулланыҡы Б)Гусевтыҡы В)Ғимлмишәрифтеке
11.Ат ҡушаматтарын яҙығыҙ(4 )
12.Юлай   Аҙналин Викторға нимә бүләк итә?
А)Бирсәткә Б)биҙәкле итәктәр В)эшләпә
13.Юлай Аҙналин  Генерал Демарклевскийҙы ҡасан үлемдән ҡотҡара?
А)1772 йылда Польша ерендә Б)1773 йылда Башҡортостанда В)1812 йылда Францияла
14.Ҡәлғә хужаһы Юлай Аҙналинға,Салауат Юлаевҡа,Ҡәнзәфәр Усаевҡа күрһәткән изгелектәре тураһында яҙығыҙ.

Яуаптар:1-А,2-В,3-А,4-А,5-Б,6-Б,7-В,8-В,9-А,10-В,11-0,12-Б,13-А,14-0












Йыллыҡ контроль тест.9 класс.
1.Шиғырҙа ниндәй һүҙҙәр төшөп ҡалған?
Толя ,Анатолий...
Балалыҡ дуҫым ҡайҙа
Ул өйрәткән ине дүрт һүҙ:
... ,... ,... ,....  .   (Б.Бикбай.Рус теле.)
А)ер,ут,һыу,һауа Б)әсәй,һауа,тел,ер В)атай,тел,һыу,һауа
2.Шиғырҙың авторын билдәлә:
Бер ауыҙ һүҙ:йылы,иркә...
Йәнгә туңған боҙҙо ҡай саҡ
Иретергә шул да етә.
Бер ауыҙ һүҙ: һалҡын,тупаҫ...
А)Р.Мифтахов Б)Таңһылыу Ҡарамышева В)И.Хәлимов
3.“Тыуған төйәгемдә” ниндәй әҫәрҙән өҙөк?
А)Мөслим Әбсәлимов.Йомағужа тирәктәре.Б)З.Вәлиди Туған.Хәтирәләр.В)Ибраһим Абдуллин.Үҙ яғыма ҡайтһам.
4.Д.Бүләковтың .”Барбос”әҫәрендә ниндәй хайуан тураһында һөйләнелә? 
А)Бүре балаһы Б)эт В)айыу балаһы
5.Ер көнө Рәсәйҙә ҡасандан башлап үткәрелә?
А)1991 йылдан Б)1993 йылдан В)1990 йылдан
6.Бысаланың икенсе  исеме?
А)меңьяпраҡ Б)аҡ сәскә В) юл япрағы
7.Ниндәй дарыу үҫемлектәрен беләһегеҙ(яҙырға)
8.Ш.Бабичтың  шиғыры?
А)Халҡым өсөн Б)Янғантау В)Алтын тамыр
9.Алексей Иванович Тевкелев кем?(яҙырға)
10.Урал батыр эпосын М.Буранғолов нисәнсе йылда яҙып ала?
А)1910 йылдаБ)1915йылда В)1916 йылда
11.Ҡол Ғәли Йософ  ҡиссаһы әҫәрендә Йософтоң яратҡан ҡыҙы?
А)Әминә Б)Гөлбаныу В)Зөләйха
12.Шиғырҙың авторын һәм исемен билдәлә?
Рухым күтәрелде минең дә,
Эйрләнем мин дә атымды.
Дошман сафын тар –мар итергә
Изге яуға уҡтай атылдым
А)С.Юлаев.Яу.Б)М.Аҡмулла.Инсафлыҡ.В)”Урал батыр” эпосы
13.Йылғыр исемле ат нисәнсе йылда чемпион исеменә лайыҡ була?
А)1989 йылда Б)1987 йылда В)1988 йылда 
14.Буяндың хужаһы ?
А)Гусев Б)Фәйзулла В)лейтенант Ковширин
15.Хикәйә менән роман араһында торған жанр.Ул ғәҙәттә төп геройҙың яҙмышына бәйле ваҡиғаларҙы эҙмә –эҙ тасуирлауҙан хикәйәләүҙән ойоша.Күләме яғыныан хикәйәнән ҙурыраҡ,романдарҙан бәләкәйерәк.Ниндәй жанр?
А)драма Б)повесть В)әкиәт
16.Башҡорт йолалары,байрамдары:
А)Раштыуа,Ураҙа ғәйете ,Ҡорбан ғәйете
Б)Яңы йыл,Кәкүк сәйе,Ҡорбан ғәйете
В)Ураҙа ғәйете,Ҡорбан ғәйете,Кәкүк сәйе,Ҡарға бутҡаһы
17.Башҡортостан ҡурайсыларының исемдәрен яҙырға?
18.Шиғырҙың авторын һәм исемен билдәлә?
А)И.Кинйәбулатов.Һеҙҙең йәшәү менән Б)Р.Мифтахов.Әсә В)М.Воловик.Ерәнсә сәсән ҡатын-ҡыҙ зирәклеге хаҡында.
Һулыштарым иркенәйеп китә,
Ошо һүҙҙе әйтһә телдәрем.
Хатта уның ҡыҫҡа исеме генә
Ҡабатлауы бәхет икәнен..
19.Ж.Кейекбаевтың әҫәре?
А)Малайҙар Б)Зөбәй Үтәғолов В)Йәнекәй ҡарт
20. Шиғырҙың авторын һәм исемен билдәлә?
Хушлашаһың мәктәп менән,
Күҙ йәштәрең иаммаһын.
Барыр юлың саҡбашлана,
Аяҡтарың талмаһын
А)Н.Сәлимов.Аҡ юл һиңә Б)С.Шәрипов.Һалсылар В)Х.Ғиләжев.Россияға йыр.

Яуаптар:1-А,2-Б,3-Б,4-А,5-В,6-А,7-0,8-А,9-0,10-А,11-В,12-А,13-А,14-Б,15-Б,16-В,17-0,18-Б,19-Б,20-А.

